
Que é Notifica.gal? 

O Sistema de Notificación de Galicia, Notifica.gal, é a dirección electrónica a través da cal 
os cidadáns e empresas poderán acceder ás notificacións enviadas pola Xunta de Galicia 
ou calquera das entidades locais galegas adheridas ao mesmo. 

https://notifica.xunta.gal/
https://notifica.xunta.gal/

Quen pode utilizalo? 

Calquera cidadán pode solicitar a recepción das notificacións de forma electrónica a 
través de Notifica.gal no formulario de iniciación do procedemento administrativo 
correspondente, nunha comunicación posterior ou en calquera momento a través do 
propio Notifica.gal. 
 
No caso de solicitar a recepción das mesmas por vía postal, a Administración emisora da 
notificación tamén a poñerá a súa disposición en Notifica.gal por si deseara acceder a 
ela antes da súa recepción postal. 
 
Sen embargo, a Lei 39/2015, do 1 de outubro, do procedemento administrativo común 
das administracións públicas establece que as persoas xurídicas, entidades sen 
personalidade xurídica, os profesionais colexiados e os empregados das administracións 
públicas para os trámites e actuacións que realicen con elas por razón da súa condición 
de empregado público teñen a  obriga de recibir todas as notificacións por vía 
exclusivamente electrónica. 

Como podo acceder? 
 

 

Pode acceder a Notifica.gal con: 

Å Certificado dixital ou DNI electrónico 
Å Usuario Chave365 
 

Chave365 é o sistema que permite identificarse e asinar documentos sen necesidade de usar 
certificados dixitais nin DNI electrónico. A persoa identifícase co seu NIF e clave persoal e asina 
electronicamente cun código único por operación, que recibe no seu teléfono móbil. 
 
Para empregar Chave365, o cidadán ten que darse antes de alta no sistema e, antes de 
empregalo por primerira  vez, cambiar obrigatoriamente o contrasinal recibido por SMS. Pode 
consultar aquí máis información. 

 
Lembre que o seu usuario de Chave365 pode bloquearse se: 
Å Introduce de forma errónea o contrasinal de acceso máis de 6 veces 
Å Introduce de forma errónea a clave de firma máis de 3 veces 

 

http://www.xunta.gal/chave365/que-e
http://www.xunta.gal/chave365/que-e

Como me dou de alta? 

Pode darse de alta en Notifica.gal a través do 
formulario habilitado accesible a través da 
páxina principal. 
 
No caso de solicitar a alta a través do formulario 
de iniciación do procedemento ou ser un 
colectivo obrigado á notificación electrónica, a 
súa alta realizarase de oficio pola 
Administración emisora da mesma.   
 
O teléfono móbil e/ou correos electrónicos 
indicados na alta serán utilizados con carácter 
xeral para o envío de avisos da posta a 
disposición de novas notificacións así como 
recordatorios salvo que se indique un específico 
para un procedemento concreto. 
 


